
	1. ՀՀ կրթության, գիտության, մշակույթի և սպորտի նախարարություն
	 27-ը մարտի 2025

	
	01/9.1.1/9016-2025

	1. Նախագծի քննարկման արդյունքը ցույց է տալիս, որ Նախագծում առկա են ինչպես բովանդակային, այնպես էլ իրավաբանական տեխնիկայի համակարգային խնդիրներ, և ըստ էության, Նախագծով տաքսոնոմիայի հիմքում դրված տնտեսական ու սոցիալական, բնապահպանական և դիմակայունության ռազմավարական նպատակները լիովին արտացոլված չեն Նախագծի հիմնավորման մեջ, իսկ Նախագծի էությունից բխող և օգտագործվող նոր տերմինները կամ հասկացությունները, մասնավորապես, «Քաղաքացիական գիտություն», «առաջնահերթ կրթություն» ձևակերպումներն անհրաժեշտ է վերանայել` բովանդակային առումով ավելի ընկալելի դարձնելու նպատակով: 
	Ընդունվել է։



	2. Նախագծի Աղյուսակ 1-ով սահմանված «Հայաստանի Հանրապետությունում կանաչ, անցումային և նպաստող ծրագրերի և գործունեության տեսակների դասակարգման համակարգի» ուղղությունների գործունեությունների իրականացման նպատակով հարկավոր է նշել վերջիններս իրականացնող պատասխանատու մարմինների շրջանակը, ժամկետը, արդյունքային ցուցանիշները, ինչպես նաև գործունեությունների համար նախատեսվող ֆինանսավորման աղբյուրը և կանխատեսվող չափը:
	Չի ընդունվել։
Նախագծով սահմանվում է կանաչ, անցումային և նպաստող ծրագրերի և միջոցառումների տեսակների դասակարգման համակարգը, ուստի նպատակահարմար չէ նախատեսել պատասխանատու մարմինների շրջանակը, միջոցառումների կատարման ժամկետները, արդյունքային ցուցանիշները, ինչպես նաև միջոցառումների համար նախատեսվող ֆինանսավորման աղբյուրները և կանխատեսվող չափը:

	3. Նախագծի Աղյուսակ 1-ի՝ «Անտառներ և ջրաճահճային տարածքներ ՏԳՏԴ՝ 02» ուղղության «Անտառտնտեսություն և ջրաճահճային տարածքների մասին կրթություն և գիտություն, մասնագիտական և տեխնիկական կարողությունների զարգացում» ենթաուղղության՝
1-ին՝ «Ֆինանսավորման ապահովում անտառտնտեսության ոլորտի բարձրագույն կրթություն ունեցող մասնագետների վերապատրաստման և միջին մասնագիտական ​​կրթությամբ անձնակազմի և անտառտնտեսության ոլորտում հետազոտական ​​աշխատանքների համար» գործունեության իրականացման համար՝ հիմք ընդունելով «Կրթության մասին» օրենքի 26-րդ հոդվածը և ՀՀ կառավարության 2015 թվականի սեպտեմբերի 10-ի «Լրացուցիչ կրթական ծրագրերի կազմակերպման և իրականացման կարգը, ինչպես նաև ոչ ֆորմալ և ինֆորմալ ուսուցման արդյունքների գնահատման և ճանաչման կարգը սահմանելու մասին» N 1062-Ն որոշումը` Նախագծում լրացնել նոր կետ՝ սահմանելով, որ կարճաժամկետ ուսուցման դասընթացի ծրագրերը երաշխավորվում են կրթության պետական կառավարման լիազորված մարմնի կողմից
	Չի ընդունվել։
Հաշվի առնելով, որ նախագծով սահմանվում է կանաչ, անցումային և նպաստող ծրագրերի և միջոցառումների տեսակների դասակարգման համակարգը, հետևաբար նախագիծը չի ենթադրում որևէ լիազոր մարմնի համար կատարման կամ երաշխավորման պարտավորության նախատեսում։

	2-րդ՝ «Համապատասխան բարձրագույն ուսումնական հաստատություններում անտառների պահպանության և կառավարման ուսումնական ծրագրի արդիականացում» գործունեությունը դիտարկելիս հաշվի առնել ՀՀ Սահմանադրության 38-րդ հոդվածի 3-րդ մասով ամրագրված բարձրագույն ուսումնական հաստատությունների օրենքով սահմանված շրջանակներում ինքնակառավարման իրավունք ունենալու մասին դրույթը, որը ներդրված է «Բարձրագույն և հետբուհական մասնագիտական կրթության մասին» օրենքում և «Բարձրագույն կրթության և գիտության մասին» նոր օրենքի նախագծում
	Ընդունվել է։



	3-րդ՝ «Քաղաքացիական գիտության մոտեցումների արդյունավետ ինտեգրում, անտառտնտեսության կրթության, հետազոտությունների և շահերի պաշտպանության մեջ» գործունեության ձևակերպումը հստակեցնել
	Ընդունվել է։


	4. «Ջրային ռեսուրսներ և ջրային համակարգեր ՏԳՏԴ՝ 36, 37, 42.21, 43.22.1» ուղղության «Ջրային ռեսուրսների կառավարում» ենթաուղղության 7-րդ գործունեության 2- րդ՝ «Ն՝ ինստիտուցիոնալ, կառավարման և քաղաքականության միջոցառումներ, առաջնահերթ օրենսդրական միջոցառումներ, հետազոտական միջոցառումներ, առաջնահերթ կրթության և գենդերային միջոցառումներ, ներառյալ՝» պարբերության բովանդակությունը վերանայել՝ հաշվի առնելով, որ այն չի արտացոլում գործունեության նպատակը: 
	Ընդունվել է։



	2․ ՀՀ առողջապահության նախարարություն
	26-ը մարտի 2025

	
	ԱԱ//9516-2025

	1. Հեղեղաջրերի դրենաժային համակարգերին ներկայացվող պահանջները չեն սահմանվում բնակչության սանիտարահամաճարակային անվտանգության ապահովման և (կամ) հանրային առողջապահական ոլորտի իրավական ակտերով, հետևաբար՝ վերջիններիս նկատմամբ չի կարող իրականացվել սանիտարական հսկողություն:
	Ընդունվել է։


	2. Միաժամանակ, առաջարկում եմ Նախագծից հանել «Ջուր և առողջություն» արձանագրությանը վերաբերող դրույթները, հաշվի առնելով, որ ՀՀ-ն չի հանդիսանում ՄԱԿ-ի ԵՏՀ Ջրային կոնվենցիայի և դրա «Ջուր և Առողջություն» արձանագրության կողմ (հիմք՝ ՀՀ արտաքին գործերի նախարարության 11.03.2025թ. N 1107/13298-25 գրություն):
	Ընդունվել է։


	3․ ՀՀ քաղաքաշինության նախարարություն
	26-ը մարտի 2025

	
	01/18.1/4500-2025

	1. Դիտողություններ և առաջարկություններ չկան:
	Ընդունվել է։

	4. ՀՀ տարածքային կառավարման և ենթակառուցվածքների նախարարություն
	27-ը մարտի 2025

	
	ԴԽ/22.2/10241-2025

	1. Անհրաժեշտ է Նախագծի 1-ին կետից հանել «N 1» թիվը, հաշվի առնելով, որ որոշմամբ նախատեսվում է հաստատել ընդամենը 1 հավելված։
	Ընդունվել է։

	2. Նախագծով հաստատվող հավելվածի Աղյուսակ 1-ի «Հանքարդյունաբերություն» բաժնում ընդգրկված մի շարք «Գործունեություն»-ներ բովանդակային առումով անհրաժեշտ է լրամշակել, մասնավորապես՝ 
1) «Համայնքի ներգրավվածության ռազմավարություն՝ բովանդակալից...»
	Ընդունվել է մասամբ։
Ձևակերպումը վերաբերում է ոչ միայն հանրային լսումներին, այլ ենթադրում է՝ համայնքների մշտական և կառուցվածքային մասնակցություն որոշումների կայացման, օգուտների բաշխման և ծրագրերի մշտադիտարկման գործընթացներում։ 

	2) «Տեղական բովանդակության ավելացում (տեղական և ազգային աղբյուրներից վաճառողներ, մատակարարներ, և այլն)»
	Ընդունվել է։

	3) «Մշակել և իրականացնել հանքարդյունաբերական թափոնների կառավարման մանրամասն պլան»
	Ընդունվել է։

	4) «Քարհանքում պոչանքների ամբարում»
	Ընդունվել է։

	5) «Հանքի դատարկ (օգտակար հանածոյից զուրկ) ապարների հեռացում»
	Ընդունվել է։

	6) «Թափոնների կառավարման կատարողականի կանոնավոր մշտադիտարկման և հաշվետվողականության համակարգի ներդնում»
	Ընդունվել է։

	7) «Առավելագույնի հասցնել ջրի խնայողությունը՝ իրականացնելով քաղցրահամ ջրի օգտագործումը նվազեցնելու, վերամշակումը խրախուսելու և ջրի խնայողության տեխնոլոգիաներում ներդրումներ կատարելու ռազմավարություններ»
	Ընդունվել է։

	8) «Տվյալների վրա հիմնված ռազմավարությունների իրականացում» և այլն։ 
	Ընդունվել է մասամբ։
Միջոցառումը ենթադրում է մշտադիտարկման տվյալների օգտագործում շահագործման ընթացքի օպտիմալացման նպատակով, օրինակ՝ ջրի որակի կամ արտանետումների տվյալների հիման վրա ճշգրտումների իրականացում։

	9) ՀՀ ընդերքի մասին օրենսգրքով արդեն իսկ սահմանված է ընդերքօգտագործման թափոնների կառավարման, ընդերքօգտագործման թափոնների վերամշակման  պլանների ներկայացումը, մշտադիտարկումների իրականացումը, սահմանված են նաև ընդերքօգտագործման թափոնների կառավարմանը և վերամշակմանը ներկայացվող  տեխնիկական  պահանջները և չափանիշները, հետևաբար հարց է առաջանում «Թափոնների կառավարման կատարողականի կանոնավոր մշտադիտարկման և հաշվետվողականության համակարգի ներդնում»-ն ինչ է իրենից ենթադրում և ի՞նչ ռազմավարությունների մասին է խոսքը կամ ի՞նչ գործունեություն է «Համայնքի ներգրավվածության ռազմավարություն»-ը։
	Ընդունվել է։


	3. Առաջարկվում է Նախագծում նախատեսված «Պոչանքների ամբարման կառույց» հասկացությունը փոխարինել «պոչամբար» հասկացությունով, «Հանքային ռեսուրսների շահագործում» հասկացությունը՝ «Օգտակար հանածոների արդյունահանման նպատակով հանքավայրի շահագործում» հասկացությամբ, «Ռելիեֆի վերակառուցում» բառերը փոխարինել «Ռելիեֆի վերականգնում» բառերով։
	Ընդունվել է։

	4. «Գործող ճանապարհների՝ ներկայիս ստանդարտներին համապատասխանության գնահատում» հատվածում առաջարկում ենք հստակ նշել, թե՞ որ ստանդարտներին է հղում տրված։
	Չի ընդունվել։
«Գործող ճանապարհների՝ ներկայիս ստանդարտներին համապատասխանության գնահատում» ձևակերպումը ենթադրում է Հայաստանի Հանրապետությունում ճանապարհներին վերաբերող գործող ստանդարտներն ու պահանջները։

	5. Տաքսոնոմիայի ռազմավարական նպատակներ՝ 3.2, 4.1, 4.2, 4.5 և 5.1 աղյուսակի «Ճանապարհային հանգույց» հասկացությունը փոխարինել տրանսպորտային հանգույց հասկացությունով, «Ճանապարհային նշանների որակի բարելավում» հասկացությունը պարզաբանման կարիք ունի, «Կանաչ միջանցք» փոխարինել «Կանաչ ալիք»-ով:
	Ընդունվել է։

	5. ՀՀ տարածքային կառավարման և ենթակառուցվածքների նախարարություն

	ԴԽ/26.2/10561-2025

	1. Անհրաժեշտություն կա Նախագծով հաստատվող հավելվածի աղյուսակ 1-ով ներկայացված «Հանքարդյունաբերություն» բաժնում օգտագործվող հասկացություններն ու իրավակարգավորումները համապատասխանեցնել ՀՀ օրենսդրությանը, մասնավորապես՝ ՀՀ ընդերքի մասին օրենսգրքին (այսուհետ՝ Օրենսգիրք) և ՀՀ կառավարության 2023 թվականի մայիսի 11-ի թիվ 730-Լ որոշմամբ հաստատված  Հանքարդյունաբերության ոլորտի զարգացման ռազմավարությանը (օրինակ՝ Օրենսգրքով սահմանված չէ «հանքի փակման համապարփակ պլան» կամ «հանքային ռեսուրսների շահագործում» հասկացություն, այլ կիրառվում են՝ «հանքի փակման ծրագիր», «օգտակար հանածոյի արդյունահանում» հասկացությունները)։
	Ընդունվել է։

	2. Անհասկանալի են նախագծում կիրառվող մի շարք արտահայտություններ, մասնավորապես՝
«Որակավորված ստուգողների որոշմամբ» - ի՞նչ որակավորված ստուգողների մասին է խոսքը և ի՞նչ ընթացակարգով ընդունված որոշումների, արդյո՞ք հիմնավորված է տվյալ գործունեության համար որակավորված ստուգողների որոշման  առկայությունը։ Հանքարդյունաբերության ոլորտում օգտակար հանածոյի արդյունահանման աշխատանքներն իրականացվում են արդյունահանման նախագծին համապատասխան, որն օրենսդրությամբ սահմանված կարգով անցնում է համապատասխան փորձաքննություններ, իսկ վերջիններիս իրականացման համապատասխանությունը հսկվում և վերահսկվում է պետական կառավարման մարմինների կողմից հավատարմագրված փորձագետների և տեսչական մարմինների կողմից։ Հաշվի առնելով վերոգրյալը՝ առաջարկվում է հավելվածի աղյուսակ 1-ով ներկայացված «Հանքարդյունաբերություն» բաժնից հանել «Որակավորված ստուգողների որոշմամբ» բառերը.
	Ընդունվել է մասամբ։
Նախագծում կիրառվող հիմնական հասկացություններում տրվել է որակավորված վերիֆիկատորի սահմանումը՝ սուբյեկտ, որը լիազորված է մեկ կամ մի քանի առաջնահերթ ոլորտներում որակել միջոցառումները, գործողությունները, ծրագրերը և նախագծերը՝ որպես կանաչ, անցումային կամ նպաստող կամ նշված երեք տեսակներից ոչ մեկը։




	3. «Փակման հիմնադրամի ֆինանսական ապահովվածություն» - ի՞նչ փակման հիմնադրամի մասին է խոսքը, հիմնավորել կամ համապատասխանեցնել ՀՀ օրենսդրությանը.
	Ընդունվել է։


	4. «Հողի վարելաշերտ» - եթե նկատի է առնվում  «հողի բերրի շերտ»-ը, ապա՝ խմբագրել.
	Ընդունվել է։


	5. Համայնքի ղեկավարության և անդամների հետ անձնական հանդիպումների քանակը» - ՀՀ օրենսդրությունում «համայնքի անդամ» հասկացություն չի կիրառվում (միգուցե ավագանու անդամների մասին է խոսքը), ի՞նչ է նշանակում «անձնական հանդիպում». 
	Ընդունվել է։


	6. «Մատակարարի վարքագծի կանոնագիրք.» - ինչի՞ մասին է խոսքը, հղում կատարել կանոնագրքին կամ պարզաբանել.
	Ընդունվել է։


	7. «Թափանցիկություն պարբերաբար հրապարակված տեղեկատվություն որոշումների կայացման գործընթացի, աշխատանքային ժամանակացույցի և համայնքի ներդրումն օգտագործելու մասին:» - նախադասությունում անհասկանալի է ի՞նչ «համայնքի ներդրումն օգտագործելու մասին» է խոսքը, վերաշարադրել.
	Ընդունվել է։


	8. «Մշակել և իրականացնել հանքարդյունաբերական թափոնների կառավարման մանրամասն պլան, որը ներառում է թափոնների պատասխանատու հեռացման ռազմավարություններ» -  ի՞նչ ռազմավարությունների մասին է խոսքը։ Օրենսգրքի 3-րդ հոդվածի 1-ին մասի 43-րդ կետի համաձայն՝ ընդերքօգտագործման թափոնների կառավարման պլանը մշակում և ընդերքի օգտագործման հետ կապված՝ շրջակա միջավայրի ոլորտի պետական կառավարման լիազոր մարմին են ներկայացնում բոլոր ընդերքօգտագործողները.
	Ընդունվել է։


	9. «Քարհանքում պոչանքների ամբարում» - անհրաժեշտ է համապատասխանեցնել ՀՀ օրենսդրությանը, առաջարկվում է խմբագրել հետևյալ բովանդակությամբ. «Պոչանքների տեղադրումը ընդերքօգտագործման հետևանքով առաջացած մշակված հանքային տարածություններում».
	Ընդունվել է։


	10. «Հաստացած պոչանքների %-» - պարզաբանել, մասնագիտական տերմինաբանությունում նման հասկացություն չկա.
	Ընդունվել է։


	11. «Ջրի վերաբերյալ հաշվետվողականության որակը» - անհասկանալի է, առաջարկվում է պարզաբանել.   
	Ընդունվել է։


	12. «Մեծ պատվարների միջազգային հանձնաժողովի տեղեկագրերը» - որո՞նք են նշյալ տեղեկագրերը՝ հղում կատարել. 
	Ընդունվել է։

	13. «Գետերի, լճերի և ջրաճահճային տարածքների վերականգնում և պաշտպանություն» - ի՞նչ ի նկատի ունենք գետերի, լճերի վերականգնում ասելով։
	Ընդունվել է։

	       6. ՀՀ բարձր տեխնոլոգիական արդյունաբերության նախարարություն
	01-ը ապրիլի 2025

	
	01/17․1/2456-2025

	1. ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի, միևնույն ժամանակ նախարարությունը հայտնում է իր պատրաստակամությունը մասնակցելու կանաչ, անցումային և նպաստող ծրագերի՝ թվայնացման և կիբեռանվտանգության ոլորտներում աշխատանքների իրականացման քննարկումներին:
	Ընդունվել է։


	7. ՀՀ ազգային վիճակագրական կոմիտե

	27-ը մարտի 2025

	
	ՎԿ/2-18/1689-2025

	Նախագծի վերաբերյալ առաջարկությունները և դիտողությունները ներկայացվել են track changes տարբերակով: 
1. Բովանդակային առումով նախագիծը ոչ թե գործունեության տեսակների դասակարգում է, այլ խնդրո առարկա ծրագրերի միջոցառումների դասակարգում է: Դրանով պայմանավորված՝ առաջարկվում է համապատասխան փոփոխություններն իրականացնել նաև ողջ տեքստում (ներառյալ հավելվածներում)՝ դեղինով նշված հատվածներում։
	Ընդունվել է։


	2. «Թեթև արդյունաբերություն» ուղղությունը խմբագրել «Մշակող արդյունաբերություն» բովանդակությամբ։ Սույն առաջարկությունը պայմանավորված է այն հանգամանքով, որ Նախագծի խնդրո առարկա հատվածի ներքո ներկայացված տնտեսական գործունեության տեսակները վերաբերում են ՏԳՏԴ խմբ. 2-ի մշակող արդյունաբերությանը:
	Ընդունվել է։


	3. Առաջարկվում է ամբողջ տեքստում «գործունեության տեսակ» բառերը փոխարինել «միջոցառման տեսակ» բառերով:
	Ընդունվել է։


	4. Առաջարկվում է հանել ՏԳՏԴ խմբի վրա կատարված հղումը ամբողջ տեքստում՝ պայմանավորված այն հանգամանքով, որ ներկայացված ոչ բոլոր ենթաուղղություններն են, որ համապատասխանում են ՏԳՏԴ խմբ. 2-ին:
	Ընդունվել է։


	8. ՀՀ կենտրոնական բանկ
	31-ը մարտի 2025

	
	16.4-07/278-25

	1. Դիտողություններ և առաջարկություններ չկան:
	Ընդունվել է։

	9․ ՀՀ աշխատանքի և սոցիալական հարցերի նախարարություն 

	31-ը մարտի 2025

	
	ՆՄ/ՍՀ-2-1/8670-2025

	1. Դիտողություններ և առաջարկություններ չկան:
	Ընդունվել է։

	10. Երևանի քաղաքապետարան
	                                                  11-ը ապրիլի 2025

	
	01/38859-25

	1. «Հայաստանի Հանրապետությունում կանաչ, անցումային և նպաստող ծրագրերի և գործունեության տեսակների դասակարգման համակարգը (տաքսոնոմիան) հաստատելու մասին» Հայաստանի Հանրապետության վարչապետի որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծի վերաբերյալ Երևանի քաղաքապետարանի դիրքորոշումը ներկայացվել է 2024 թվականի հոկտեմբերի 14-ի N 01/163595-24 գրությամբ, որը թողնվում է անփոփոխ:
	Ընդունվել է ի գիտություն։

	2. Միաժամանակ հայտնում ենք, որ Նախագծի բնույթը նշված է «Լ» (ներքին կամ լոկալ):
[bookmark: _Hlk194993680]«Նորմատիվ իրավական ակտերի մասին» օրենքի 2-րդ հոդվածի 1-ին մասի
 6-րդ կետի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Նախագծի N 1 հավելվածի 11-րդ կետի կարգավորումներով՝ տաքսոնոմիայի շահառուների շրջանակում ներառված է նաև տեղական ինքնակառավարման մարմինների համակարգը, մինչդեռ, տեղական ինքնակառավարման մարմինները Նախագիծն ընդունող մարմնի հետ չեն գտնվում աշխատանքային, քաղաքացիաիրավական կամ վարչական հարաբերությունների մեջ, չեն օգտվում այդ մարմնի ծառայություններից կամ աշխատանքներից:
	Չի ընդունվել։
Նախագծով սահմանվում է կանաչ, անցումային և նպաստող ծրագրերի և միջոցառումների տեսակների դասակարգման համակարգը։

	11. ՀՀ շրջակա միջավայրի նախարարություն

	28-ը մարտի 2025

	
	1/15.1/3656-2025

	1. Նախագծի հավելված 1-ի 2-րդ կետում անհասկանալի է «դիմակայունության ռազմավարական նպատակ» սահմանելը՝ քանի որ այն լիարժեքորեն չի արտացոլում դիմադրողականության հետ կապված խնդիրները (նախագծով սահմանված է արդյունաբերական անվտանգության և աղետներին դիմակայունության բարելավում), ինչպես նաև կարող է հետագայում խնդիրներ առաջացնել իրավական ակտերում  միասնական մոտեցումներ ապահովելու տեսանկյունից։ 
	Ընդունվել է։



	1. Նպատակահարմար է, որպեսզի նախագծում հավելվածների տեսքով տարանջատվեն կանաչ, անցումային և նպաստող գործունեությունները սահմանող տեսակների դասակարգման ցանկերը և լրամշակվեն՝ ըստ նպատակային նշանակության, նպատակ ունենալով հստակեցնել և կոնկրետացնել  կանաչ գործունեության տեսակները։
	Չի ընդունվել։
Այս փուլում նպատակահարմար չէ տարանջատել կանաչ, անցումային և նպաստող միջոցառումները սահմանող տեսակների դասակարգման ցանկերը առանձին հավելվածի տեսքով։

	1. Աջակցող և նպաստող գործունեությունները նույնպես լիարժեք չեն. օրինակ օրենսդրական նախաձեռնությունների մասով, ինչպես նաև հաշվի առնելով դինամիկ գործընթացները, անհասկանալի է վերջիններիս՝ ցանկում ներառելու նպատակը։
	Ընդունվել է ի գիտություն։


	1. Նախագծի հավելվածի 1-ի աղյուսակում կան բազմաթիվ անհասկանալի ձևակերպումներ և թիրախներ։ Գործունեության փոխարեն գրված է նպատակ, ինչը հնարավորություն չի տալիս  նույնականացնել գործունեությունը, օրինակ, «Հողի, բնահողի մշակման մեթոդների բարելավում», «Գյուղատնտեսության ոլորտում աշխատուժի արդյունավետության բարելավում՝ ներառելով մեքենայացումը և արդյունավետության բարելավման համար լոգիստիկայի օպտիիմալացումը»,  «Հիմնական միջոցների (սերմեր, պարարտանյութեր, վառելիք, պահեստամասեր և այլն) մատակարարման անվտանգության բարձրացում» և «Որպես մաքուր հավաստագրված հողերի վրա մերձքաղաքային գյուղատնտեսության խթանում» «Արոտավայրերի կառավարման իրավական և ինստիտուցիոնալ դաշտի բարելավում» այլն:
	Ընդունվել է մասամբ։
Նախագծում կատարվել են ձևակերպումների, թիրախների և միջոցառումների տեսակների խմբագրման աշխատանքներ։


	1. Անհասկանալի են աղյուսակ 1-ի 3-րդ սյունակում՝ «Տեխնիկական համապատասխանության չափանիշներ»-ում  ներկայացված թիրախները։
	Ընդունվել է ի գիտություն։
Տեխնիկական համապատասխանության չափանիշներ սյունակում ներկայացված թիրախների հիմքում դրված են ոլորտը կարգավորող օրենսդրությունը, գործող ռազմավարական փաստաթղթերը, ինչպես նաև հաշվի են առնված միջազգային չափանիշները։

	1. Խնդրահարույց է «Որակավորված ստուգողների որոշմամբ» առաջնորդվելը, ինչը հետագայում կարող է սուբյեկտիվ ռիսկեր պարունակել։ Առաջարկվում է նման իրավիճակից խուսափելու համար հստակ և մանրամասնորեն սահմանել կանաչ գործունեության տեսակները։
	Ընդունվել է։
Նախագծում կիրառվող հիմնական հասկացություններում տրվել է որակավորված վերիֆիկատորի սահմանումը։

	1. Նախագծով նախատեսվում է  հետագայում մշակել «Կանաչ, անցումային և նպաստող ծրագրերի ու գործունեության տեսակների ստուգման (վերիֆիկացման) իրականացման, ստուգողներին (վերիֆիկատորներին) ներկայացվող ընդհանուր պահանջները սահմանող ընթացակարգ», սակայն անհասկանալի է, թե ովքեր են լինելու ստուգողները, կամ արդյոք նախատեսվում է նոր կառուցվածքային միավորի ստեղծում։
	Ընդունվել է ի գիտություն։
Տաքսոնոմիայի շրջանակի կիրարկումն ապահովելու նպատակով նախատեսվում է մշակել կանաչ, անցումային և նպաստող ծրագրերի ու միջոցառումների տեսակների վերիֆիկացման իրականացման, վերիֆիկատորներին ներկայացվող ընդհանուր պահանջները սահմանող ընթացակարգ։
Նախագծում կիրառվող հիմնական հասկացություններում տրվել է որակավորված վերիֆիկատորի սահմանումը՝ սուբյեկտ, որը լիազորված է մեկ կամ մի քանի առաջնահերթ ոլորտներում որակել միջոցառումները, գործողությունները, ծրագրերը և նախագծերը՝ որպես կանաչ, անցումային կամ նպաստող կամ նշված երեք տեսակներից ոչ մեկը։

	1. Անհասկանալի է, թե ինչու է  նախագծի 12-րդ կետի 3-րդ ենթակետում առանձնացվել  էներգետիկայի և հանքարդյունաբերության ոլորտները։
	Ընդունվել է։

	1. Անհրաժեշտ է ամբողջ նախագծում «կլիմայի փոփոխության մեղմացում» բառերը փոխարինել «կլիմայի փոփոխության մեղմում» բառերով։
	Ընդունվել է։

	12 ՀՀ ֆինանսների նախարարություն
	02-ը ապրիլի 2025

	Նախագծի վերաբերյալ առկա են ներքոհիշյալ դիտարկումները.
1. Նախագծի նախնական տարբերակի վերաբերյալ, մասնավորապես, հայտնել ենք, որ նոր հարկային արտոնությունների տրամադրման առաջարկություններն ընդունելի չեն և առաջարկել ենք նախագծով սահմանվող ոլոտներին օժանդակող միջոցառումներից հանել հարկային արտոնություններ նախատեսող միջոցառումները:
Այս առումով, հայտնում ենք, որ նախագիծը լրամշակվել է, սակայն լրամշակված նախագծով ներկայացված են միջոցառումներ, որոնց ձևակերպումից ամբողջությամբ հասկանալի չէ՝ ապագայում նոր հարկային արտոնությունների տրամադրում նախատեսվում է, թե ոչ: Մասնավորապես, խոսքը նախագծի 1-ին կետով հաստատվող N 1 հավելվածի աղյուսակ 1-ում նշված հետևյալ միջոցառումների մասին է. Գյուղատնտեսության ոլորտի ձեռնարկությունների միջև համագործակցային և կոոպերատիվի պրակտիկայի խթանում, Բազմամյա մշակաբույսերի օգտագործման ավելացման խթանում, Որպես մաքուր հավաստագրված հողերի վրա մերձքաղաքային գյուղատնտեսության խթանում, Հողերի օգտագործման և պաշտպանության նպատակով  ֆինանսական և տնտեսական արդյունավետ գործիքների և մեխանիզմների ներդրում, Տնտեսական արտոնությունների  և պատժամիջոցների կիրառման ապահովում՝ ջրի և էլեկտրաէներգիայի խնայողության պրակտիկան խթանելու նպատակով, Օրգանական պարարտանյութերի և կենսաբանական թափոնների կիրառմամբ կենսահումուսի տեղական արտադրության խթանում, Կենսաէներգիայի բնագավառի զարգացում. կոշտ կենսավառելիքի, կենսաէթանոլի և կենսագազի արտադրության խթանում, Մոտեցումների, կանոնների և խթանների սահմանում՝ մասնավոր և ագրոանտառային տնտեսության համար, Հիբրիդային և էլեկտրական մեքենաների թվի ավելացում (այդ թվում՝ լիցքավորման ենթակառուցվածքի զարգացման ապահովում) Էլեկտրական ավտոմեքենաների լիցքավորման կայանների թվի ավելացում, Ջրօգտագործման արդյունավետության բարձրացում՝ ջրի խնայողության տեխնոլոգիաների (օրինակ՝ կաթիլային ոռոգման) ներդրման համար խթաններ ստեղծելու միջոցով, Ջրօգտագործողների վարքագիծը փոխելու համար գնագոյացման գործիքների կիրառում, Արդյունաբերական կեղտաջրերի մաքրման կայանների կառուցումը խթանող մեխանիզմների ներդրում:
Այս առումով, եթե նախատեսվում է սահմանել հարկային արտոնություններ, ապա հայտնում ենք, որ դրանք ընդունելի չեն՝ մասնավորապես, հաշվի առնելով նոր հարկային արտոնություններ տրամադրելու մասով նախկինում ներկայացված դիտարկումները: Ուստի, առաջարկում ենք խնդրո առարկա կետերում նշել, որ խոսքը չի վերաբերում հարկային արտոնություններ տրամադրելու միջոցով տնտեսական մեխանիզմներ մշակելուն: Հակառակ պարագայում առաջարկում ենք այդ արտոնությունների տեսակները և դրանց հնարավորությունները մինչև նախագծի ընդունումը քննարկել ՀՀ ֆինանսների նախարարության հետ:
	Ընդունվել է ի գիտություն։
Նախագծով նախատեսվում է հաստատել Հայաստանի Հանրապետությունում կանաչ, անցումային և նպաստող ծրագրերի և միջոցառումների տեսակների դասակարգման համակարգը, որը չի սահմանում պարտավորություններ, վերժնաժամկետներ կամ ֆինանսավորման աղբյուրներ՝ կանաչ, անցումային կամ նպաստող միջոցառումների իրականացման համար։
Նախագծի կարգավորման շրջանակից դուրս է պետական աջակցության միջոցների (առկայության պարագայում) և դրանց չափաքանակի նախատեսումը ​կանաչ, անցումային կամ նպաստող միջոցառումների համար։



	2. Պարզաբանման անհրաժեշտություն ունի Նախագծի N 1 աղյուսակում թվարկված ենթաուղղությունների գործունեության տեսակների տեխնիկական համապատասխանության չափորոշիչների սահմանման սկզբունքը, քանի որ ոչ բոլոր տեսակների համար են վերջիններս մշակվել:
Բացի այդ, որոշ գործունեության տեսակների գծով սահմանվել են նաև արդյունքային ցուցանիշներ/թիրախներ (մասնավորապես՝ Գյուղատնտեսական հողերում օրգանական նյութերի քանակի ավելացում առնվազն 3%-ով, Գյուղատնտեսության ոլորտում տնտեսավարող սուբյեկտների աշխատուժի արդյունավետության բարձրացում 45%-ով մինչև 2026թ. և 100%-ով՝ մինչև 2029թ. ջրօգտագործման արդյունավետության բարձրացում 20%-ով տեխնիկական միջոցառումների շնորհիվ և այլն)՝ առանց նշելու բազային ցուցանիշները, ինչպես նաև այն իրավական ակտը (եթե այդպիսիք առկա են), որը հիմք է հանդիսացել թիրախ սահմանելիս: 
	Ընդունվել է մասամբ։
Տեխնիկական համապատասխանության չափանիշներ սյունակում ներկայացված թիրախների հիմքում դրված են ոլորտը կարգավորող օրենսդրությունը, գործող ռազմավարական փաստաթղթերը, ինչպես նաև հաշվի են առնված միջազգային չափանիշները։


	3. Նախագծի վերաբերյալ առաջարկում ենք. 
1) ավելացնել քիչ օգտագործվող հասկացությունների պարզաբանումները, օրինակ՝ բազմամոդալ տրանսպորտ, քաղաքացիական գիտություն և այլն
	Ընդունվել է մասամբ։
Նախագծում հիմնականում տրվել են կիրառվող հասկացությունների պարզաբանումներն ու սահմանումները։

	2) աղյուսակ 1-ում ավելացնել համարակալում՝ օգտվելը կամ հղում կատարելը հեշտացնելու նպատակով
	Ընդունվել է։


	3) հիմնավորման մեջ նշել նաև փաստաթղթի ընդունման ազդեցությունը պետական բյուջեի եկամուտների և ծախսերի վրա:
	Չի ընդունվել։
Նախագծի հիմնավորման մեջ չի նշվել փաստաթղթի ընդունման ազդեցությունը պետական բյուջեի եկամուտների և ծախսերի վրա, քանի որ նախագծով նախատեսվում է հաստատել Հայաստանի Հանրապետությունում կանաչ, անցումային և նպաստող ծրագրերի և միջոցառումների տեսակների դասակարգման համակարգը, որը չի սահմանում պարտավորություններ, վերժնաժամկետներ կամ ֆինանսավորման աղբյուրներ՝ կանաչ, անցումային կամ նպաստող միջոցառումների իրականացման համար։
Նախագծի կարգավորման շրջանակից դուրս է պետական աջակցության միջոցների (առկայության պարագայում) և դրանց չափաքանակի նախատեսումը ​կանաչ, անցումային կամ նպաստող միջոցառումների համար։

	13 ՀՀ արդարադատության նախարարություն
	28-ը մարտի 2025

	
	/27.2/13619-2025

	1. Նախագծի նախաբանում որպես լիազորող նորմ նշված է «Կառավարության կառուցվածքի և գործունեության մասին» օրենքի 7-րդ հոդվածի 5-րդ մասը, համաձայն որի՝ Կառավարության գործունեության կազմակերպմանն առնչվող հարցերով վարչապետն ընդունում է որոշումներ, ինչպես նաև տալիս է հանձնարարականներ:	Նշված դրույթի ուսումնասիրությունից պարզ է դառնում, որ հիշյալ իրավանորմը չի կարող դիտարկվել որպես Նախագծի լիազորող նորմ, քանի որ այն խիստ ընդհանրական է և վարչապետին ուղղակի լիազորություն չի վերապահում հաստատելու Նախագծով առաջարկվող կարգավորումները, ուստի նախագծի նախաբանը անհրաժեշտ է խմբագրել և նշել այն լիազորող նորմը որը թուլ կտա վարչապետին հաստատելու նախագծով առաջարկվող կարգավորումները՝ սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջը, համաձայն որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, իսկ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Վերոնշյալից զատ, հարկ է նկատի ունենալ՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի պահանջը համաձայն որի՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, (…):
	Ընդունվել է ի գիտություն։



	2. Բացի այդ Նախագծի նախաբանից անհրաժեշտ է հանել և ««Հայաստանի Հանրապետության կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 86 կետը՝» բառերը, քանի որ հիշյալ իրավական ակտը չի կարող համարվել Նախագծի լիազորող նորմ:
	Ընդունվել է։

	3. Նախագծի ամբողջ տեքստում օգտագործվում են ձևակերպումներ (տերմիններ) որոնց նշանակությունը առանց պարզաբանման միանշանակ չեն ընկալվում, և կարող են տարաբնույթ մեկնաբանությունների տեղիք տալ, ուստի առաջարկում ենք Նախագծով նախատեսել «կանաչ ներդրումներ», «շրջանաձև տնտեսություն», «կանաչ աշխատատեղ», «կանաչ լվացման ռիսկ» «համակարգային ռիսկեր» տերմինների Նախագծի էությունից բխող սահմանումները: 
Սույն դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի պահանջները համաձայն որի՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ: Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ: Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:

	Ընդունվել է։

	14. ՀՀ վարչապետի աշխատակազմի իրավաբանական վարչություն
	26-ը մայիսի 2025

	
	02/08.1/16976-2025

	1. Նախագծի նախաբանում նշված չէ Սահմանադրության կամ օրենքի այն դրույթը, որը ՀՀ վարչապետին լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Նշվածով պայմանավորված առաջարկվող նախագիծը խնդրահարույց է նաև Սահմանադրական դատարանի 2016 թվականի հուլիսի 8-ի ՍԴՈ–1291 որոշմամբ արտահայտված իրավական դիրքորոշման համատեքստում, ըստ որի՝  պետաիշխանական լիազորություններով օժտված յուրաքանչյուր մարմին, յուրաքանչյուր պաշտոնատար անձ պետք է գործի օրենսդրությամբ սահմանված լիազորությունների շրջանակներում։ Հիշյալ սուբյեկտների հանրային–իրավական վարքագծի իրավական հիմք հանդես են գալիս ՀՀ Սահմանադրությունը, ինչպես նաև ՀՀ կողմից վավերացված միջազգային պայմանագրերը, ՀՀ օրենքները և այլ նորմատիվ իրավական ակտերը:
	Միաժամանակ, ՀՀ վճռաբեկ դատարանը թիվ ՎԴ/4680/05/19 վարչական գործով  արձանագրել է, որ Սահմանադրությամբ նախատեսված մարմիններն իրավասու են ընդունելու ենթաօրենսդրական նորմատիվ իրավական ակտեր միայն ՀՀ Սահմանադրությամբ կամ օրենքով լիազորվելու դեպքում, ընդ որում, ենթաօրենսդրական նորմատիվ իրավական ակտի նախաբանում պետք է հստակորեն նշվի օրենսդրական իրավական ակտի հոդվածը կամ մասը, որը ներառում է ՀՀ Սահմանադրության 6-րդ հոդվածի 2-րդ մասով սահմանված լիազորող նորմեր: Այս պահանջը ինքնանպատակ չէ, քանի որ միայն նման պայմաններում է հնարավոր պարզել, թե արդյոք գործադիր իշխանության մարմինն օգտվել է իրեն օրենքով վերապահված լիազորությունից և գործել է օրենքով իրեն տրված լիազորությունների շրջանակում: 
	Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը:
	Ինչ վերաբերում է նախագծի նախաբանում որպես լիազորող նորմ նշված դրույթին, ապա այն չի կարող դիտարկվել պատշաճ լիազորող նորմ սույն նախագիծն ընդունելու համար՝ հաշվի առնելով, որ առաջարկվող նախագիծը Կառավարության ոլորտային քաղաքականության կանոնակարգմանն ուղղված որոշում է։
	Ընդունվել է ի գիտություն։


	15. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	26-ը մայիսի 2025

	
	02/08.1/16976-2025

	1. Հաշվի առնելով Նախագծի վերնագիրը և ներկայացված դրույթների բնույթը՝ հստակեցման կարիք ունի, թե «ինչի՞ն և/կամ ի՞նչ կերպ» նպաստելու մասին է խոսքը։
	Ընդունվել է։


	2.	Խմբագրման կարիք ունեն Նախագծի հավելվածի (այսուհետ՝ Հավելված) 1-ին կետում տեղ գտած մի շարք հասկացություններում առկա անհստակ և ընդհանրական ձևակերպումները, ինչպիսիք են՝ «ավելի կանաչ աշխատատեղեր», «ավելի լավ համակարգով», «ավելի լավ մատուցման համակարգով», «ավելի կանաչ բնակավայր» «ավելի շատ կանաչ գոտիներով բնակավայր» և այլն։
	Ընդունվել է։


	3.	Անհրաժեշտ է պարզաբանել Հավելվածի 1-ին կետում առկա մի շարք հասկացությունների սահմանման, սակայն վերջիններիս՝ Նախագծի շրջանակում չկիրառելու հանգամանքը (օրինակ՝ «ավելի կանաչ աշխատատեղեր» «ավելի կանաչ բնակավայր», «կանաչ աճ» և այլն)։
	Ընդունվել է։


	4.	Հարկ է նկատել, որ Նախագծով առաջարկվող մի շարք դրույթներ և կարգավորումներ արդեն իսկ սահմանված են ՀՀ օրենսդրությամբ, մասնավորապես՝ Հավելվածի «Հանքարդյունաբերություն» բաժնի 3-րդ կետի «Հանքարդյունաբերական թափոնների կառավարում» ենթաուղղություն տողի 3․1 ենթակետում, որպես   «միջոցառում (նախագիծ, ծրագիր) ուղղված կամ որի արդյունքում» նշված է, որ «բոլոր ընդերքօգտագործողները շրջակա միջավայրի ոլորտի պետական կառավարման լիազոր մարմին ներկայացնում են ընդերքօգտագործման թափոնների կառավարման պլան՝ շրջակա միջավայրի վրա ազդեցությունները մեղմելու և հանքարդյունաբերական գործունեության երկարաժամկետ կայունությունն ապահովելու համար», ինչը, որպես պահանջ, արդեն իսկ սահմանված է ՀՀ ընդերքի մասին օրենսգրքում, ուստի՝ հասկանալի չէ Նախագծի շրջանակում նշյալ դրույթի (ինչպես նաև համանման այլ դրույթների) սահմանման նպատակահարմարության հարցը։ Բացի այդ, խմբագրման կարիք ունի նաև վերոնշյալ տողի  «տեխնիկական համապատասխանության չափանիշներ» սյունակում տեղ գտած «պլանի և դրա իրականացման որակը» եզրույթը, քանի որ նշված չէ, թե ո՞ւմ կողմից, ի՞նչ ժամկետներում և ի՞նչ չափանիշների կամ չափորոշիչների հիման վրա են նույնականացվելու համապատասխան պլանի՝ տեխնիկապես համապատասխան լինելու, կամ չլինելու հանգամանքները։
	Ընդունվել է։


	5.	Հաշվի առնելով վերոգրյալը՝ առաջարկում ենք Նախագծում՝ մասնավորապես Հավելվածի Աղյուսակ 1-ում, ըստ համապատասխանության, սահմանել հստակ չափելի արդյունքային և ժամկետային ցուցանիշներ՝ խնդրահարույց տարընկալումներից խուսափելու նպատակով։
	Չի ընդունվել։
Նախագծով սահմանվում է կանաչ, անցումային և նպաստող ծրագրերի և միջոցառումների տեսակների դասակարգման համակարգը, ուստի նպատակահարմար չէ նախատեսել հստակ չափելի արդյունքային և ժամկետային ցուցանիշներ։

	16. ՀՀ փոխվարչապետ Մհեր Գրիգորյանի գրասենյակ
	26-ը մայիսի 2025

	
	02/08.1/16976-2025

	1. Նախագծի Աղյուսակ 1-ում միջոցառումների մասով բացակայում են վերջիններս իրականացնող պատասխանատու մարմինների շրջանակը, ժամկետը, արդյունքային ցուցանիշները:
	Չի ընդունվել։
Նախագծով սահմանվում է կանաչ, անցումային և նպաստող ծրագրերի և միջոցառումների տեսակների դասակարգման համակարգը, ուստի նպատակահարմար չէ նախատեսել իրականացնող պատասխանատու մարմինների շրջանակը, ժամկետը և արդյունքային ցուցանիշները:


	17. ՀՀ վարչապետի աշխատակազմի տեսչական մարմինների աշխատանքների համակարգման
գրասենյակ
	26-ը մայիսի 2025

	
	02/08.1/16976-2025

	1. Նախագծում լրացուցիչ պարզաբանման կարիք ունեն «Տեսչական մարմինների կողմից վերահսկողության ուժեղացում», «վերահսկողության խստացում» արտահայտությունները: Այս առումով կարելի է դիտարկել, օրինակ՝ տեսչական մարմինների կողմից վերահսկողական գործիքակազմերի, կարողությունների, տեխնիկակական հագեցվածության և այլ մարմինների հետ արդյունավետ համագործակցության մեխանիզմների ուժեղացումը:
	Ընդունվել է։



	2. Աղյուսակի «Հանքաարդյունաբերություն» բաժնի 6.4-րդ կետում նշված է, որ պոչամբարների պարբերական տեսչական ստուգումները և մշտադիտարկումը պետք է իրականացվեն հնարավոր ռիսկերն ու խնդիրները ժամանակին հայտնաբերելու, ինչպես նաև պոչամբարի նախագծային չափանիշներին համապատասխան շահագործումն ապահովելու համար, որոնք պետք է ներառեն պարբերական երկրատեխնիկական, հիդրոլոգիական և բնապահպանական մշտադիտարկումներ, ինչպես նաև տեսողական զննություններ: Հարկ է նշել, որ բնապահպանական ոլորտում վերահսկողություն իրականացնող տեսչական մարմինը մշտադիտարկում իրականացնելու գործառույթ չունի:
	Ընդունվել է։

	3. Նույն բաժնի 3-րդ մասում անհրաժեշտ է վերանայել «լիազոր բնապահպանական մարմին» ձևակերպումը:
	Ընդունվել է։

	4. Աղյուսակի «Թափոնների կառավարում» բաժնում գործածվող հասկացություններն ու իրավակարգավորումներն անհրաժեշտ է համապատասխանեցնել «Թափոնների մասին» ՀՀ օրենքին: Այսպես, օրինակ՝ «թափոնների կանխարգելում» հասկացությունը վերը նշված օրենքում չի կիրառվում, փոխարենը կարելի է նշել թափոնների գոյացման կանխարգելում: Միաժամանակ, «արտադրանքի վերօգտագործում և նախապատրաստում վերօգտագործման համար» հասկացությունները և դրանց բնորոշումները նույնպես առկա չեն գործող օրենսդրության իրավակարգավորումներում:
	Ընդունվել է մասամբ։
Նախագծի «Թափոնների կառավարում» ուղղության 2-րդ ենթաուղղության նախատեսումը պայմանավորված է Նախագծով սահմանված կանաչ և շրջանաձև տնտեսությունների հասկացություններով տրված համապատասխան մոդելների, գործիքակազմի կիրառմամբ և արտադրողի ընդլայնված պատասխանատվության համակարգի սկզբունքների ներդրմամբ  ու խթանմամբ։
  



